
Rapò Konpetans Elèv PreLAS la 
Eksplikasyon pou paran/gadyen yo 
PreLAS se yon tès konpetans lang pou jèn elèv ki gen ant 3 a 6 an. Sa montre kijan 
elèv ou a byen konprann epi pale angle. Anplis sa, li montre konpetans lekti ak ekriti 
byen bonè lè yo bay pitit ou a seksyon Pre-Alfabetizasyon an nan tès la. Rezilta yo ede 
pwofesè yo konnen sa elèv ou a ka fè nan lang angle epi planifye leson ki ede elèv ou a 
aprann epi devlope konpetans lang li. 

Rapò Konpetans Elèv la 
Rapò Konpetans Elèv PreLAS la montre rezilta tès elèv ou te fè a. Li montre de (2) 
zòn : 

• Lang Oral : kijan elèv ou a koute epi pale ann angle 
• Pre-alfabetizasyon : kijan elèv ou a kòmanse li ak ekri 

Se pa tout sistèm lekòl ki bay seksyon Pre-Alfabetizsayon nan PreLAS la, kidonk elèv 
ou a ka pa gen nòt pou pati sa a nan tès la. 

Nòt sou Rapò Konpetans Elèv PreLAS la – Paj 1 
Enfòmasyon sou elèv la 
Pati anwo rapò a montre enfòmasyon ki idantifye elèv ou a. Li montre non li, nimewo 
idantifikasyon lekòl la, dat nesans li, laj li, lekòl la, ak distri a. Anplis sa a, li montre 
fòmilè egzamen yo te bay la ak dat elèv ou a te pase egzamen an.  

Nivo lang oral 
Rapò a montre senk nivo pou seksyon Lang Oral la nan tès la. Chak eleman dekri sa 
elèv ou a deja ka fè nan lang angle epi li ede ou menm ak pwofesè elèv ou a konnen pi 
bon fason pou sipòte l pandan l ap kontinye aprann angle.  

Pandan elèv ou a ap aprann angle, l ap sòti nan Nivo 1 pou rive nan Nivo 5, sètadi sòti 
oratè debitan pou rive nan oratè konpetan avanse. 

• Nivo 1 – Oratè Debitan : Elèv ou a ap kòmanse aprann angle. Elèv ou a ka 
montre li konprann, oubyen ke l tande lang angle yo pale avè l la oswa angle lòt 
moun bò kote l ap pale nan salklas la ak nan kontèks sosyal yo, avèk aksyon ki 
pa vèbal oubyen lè l reponn nan lang natifnatal li. 

• Nivo 2 – Oratè Emèjan : Elèv ou a ap kòmanse pale yon ti kras angle epi li 
montre li konprann angle li tande y ap pale bò kote l la. Elèv ou a ap kòmanse 



PreLAS Forms C_D Parent Letter_Haitian 
 

eksprime ide li yo an angle. Erè yo toujou komen nan nivo sa a, epi moun k ap 
koute li ka pa toujou konprann sa elèv ou a ap eseye di a. 

• Nivo 3 – Oratè Entèmedyè : Elèv ou a ap devlope kapasite pou l kominike byen 
an angle nan plizyè sitiyasyon, menm si lòt moun ka toujou bezwen mande 
klarifikasyon. Li konprann angle yo pale nan salklas la ak nan kontèks sosyal, 
men pafwa li bezwen pou yo repete direksyon oswa fraz plizyè fwa pou l 
konprann.  

• Nivo 4 – Oratè Konpetan : Elèv ou a kominike byen an angle. Gen kèk erè ki ka 
toujou rive, men erè yo raman anpeche lòt moun konprann. Li konprann lang 
angle ki pale nan salklas la ak nan kontèks sosyal, epi li raman bezwen pou yo 
repete direksyon oswa fraz plizyè fwa. 

• Nivo 5 – Oratè Konpetan Avanse : Elèv ou a kominike byen an angle avèk kèk 
ti erè, si genyen ditou. Li konprann lang angle ki pale nan salklas la ak nan 
kontèks sosyal, epi li pa bezwen yo repete direksyon oswa fraz ditou. 

 
Nivo pre-alfabetizasyon 
Pou elèv ki pran seksyon Pre-alfabetizasyon nan tès la, pati anlè rapò a montre dat elèv 
la te fin fè tès la, epi apre sa twa nivo konpetans pou lekti ak ekriti prekòs. 

• Nivo 1 – Nivo debaz : Elèv ou a kòmanse konnen kèk lèt ak chif. Elèv ou a 
kòmanse eseye ekri youn oubyen de mo anglè. 

• Nivo 2 – Nivo entèmedyè : Elèv ou a konnen anpil son ki genyen nan mo yo. 
Elèv ou a ka li kèk mo ak lèt, nonmen kèk koulè, konte objè, epi ekri kèk mo. 
Elèv ou a ka ekri non li. 

• Nivo 3 – Nivo siperyè : Elèv ou a ka li mo byen. Elèv ou a konprann siy komen 
yo, li idantifye lèt, fòm ak koulè, epi li ka ekri kèk mo ak chif. 

Nòt sou Rapò Konpetans Elèv PreLAS la – Paj 2 
Limit ant nivo yo ak entèpretasyon nòt yo 
Chak seksyon (seksyon Oral ak seksyon Pre-alfabetizasyon) nan tès la gen yon nòt 
total 100 pwen. Tablo a konvèti nòt total yon elèv an yon Nivo Konpetans selon si li gen 
3, 4, 5, oswa 6 lane lè li pase tès la. Nòt pou chak nivo yon ti jan diferan pou elèv ki pi 
piti ak elèv ki pi gran. Konsa, nivo a koresponn ak laj elèv ou a. 

Tablo nòt pou lang oral 
Nivo lang oral elèv la reyalize a ak nòt total lang oral la parèt anlè tablo ki gen ba ladan 
l. Tablo ki gen ba ladan l lan montre kijan elèv ou a pèfòme nan chak pati nan seksyon 
Oral la. Li montre yon nòt total tou. Sa ede pwofesè a wè sa elèv ou a ka fè byen ak sa l 
ap aprann toujou. Men diferan seksyon yo : 

• Jak te di – swiv enstriksyon yo pale yo 

• Ekspozisyon atizay – nonmen objè epi sèvi ak mo 
• Di kisa – konprann epi itilize mo yo pale 
• Kò imen an - nonmen pati nan kò a 
• Ann rakonte istwa – sèvi ak mo pou rakonte yon istwa 

 
Tablo nòt pre-alfabetizasyon 
Pou elèv ki pran pati Pre-alfabetizasyon nan tès la, Nivo Pre-alfabetizasyon* elèv la a 
ak Nòt Total Pre-alfabetizasyon yo parèt anlè tablo ki gen ba ladan l. Tablo ki gen ba 
ladan l lan montre kijan elèv ou a pèfòme nan chak pati nan tès Lekti ak Ekriti a prekòs 
yo. Anplis sa a, li montre yon nòt total. Men diferan seksyon yo : 

• Lèt – konnen lèt yo 
• Nimewo – konnen nimewo yo 
• Koulè – nonmen koulè yo 
• Espas ak fòm – bay non fòm ak mo, tankou « anndan » ak « sou » 
• Lekti – li mo ak siy 
• Ekriti – ekri mo, chif, ak pwòp non elèv la 

 
*Tanpri sonje ke Nivo Pre-alfabetizasyon an ap parèt sèlman pou elèv ki gen 5 ak 6 zan nan 
moman tès la . 

Kijan ou ka ede 
Sa pran tan pou aprann yon nouvo lang. Chak elèv aprann nan pwòp vitès pa li. Chak 
nivo montre konpetans reyèl elèv ou a ap devlope. Ou ka ede elèv ou a lakay ou lè w 
pale, li, chante, epi rakonte istwa avè l. Ou ka fè sa nan lang natifnatal ou ! Tout bagay 
sa yo ede elèv ou a aprann. 

Si ou gen kesyon, tanpri pale ak pwofesè elèv ou a. Pwofesè a ka di w plis bagay sou 
konpetans ak objektif elèv ou a. 

